
FASIHI YA KISWAHILI
KARATASI YA KWANZA
(UCHANGANUZI WA FASIHI)


MUDA: Saa mbili
MAAGIZO KWA WATAHINIWA:
Karatasi hii ina sehemu mbili; A na B
Sehemu ya A ina swali moja la lazima
Sehemu ya B ina maswali matatu ya insha kutokana na vitabu vilivyoteuliwa.
Unapaswa kujibu swali moja katika sehemu hii.

SEHEMU A
1. Soma kisa kifuatacho kisha ujibu swali 
Manufaa na changamoto za simu
Simu ya mkononi inaweza kuwa rafiki wa maarifa na adui wa mafanikio. Ilianza kama zawadi kwa Amina, mwanafunzi wa kidato cha tano, alipofaulu mtihani wa mwisho wa muhula wa pili. “Huu ni ufunguo wa dunia,” baba yake alisema akimpa simu yenye mwangaza wa kutisha. 
Amina alitumia simu hiyo kujiunga na vikundi vya WhatsApp vya masomo, kuangalia video za kihistoria kwenye YouTube, na hata kuhifadhi notisi kwenye Google Drive. Alijifunza mbinu mpya za kuandika insha kupitia vikundi mbalimbali. Simu ikawa ni mwalimu wake wa pili na darasa linalotembea.p
Lakini… polepole, nyota ya matumaini ikaanza kufifia. Mitandao ya kijamii ilimvutia kama asali kwa nyuki, na muda wake wa kujifunza ukaanza kuliwa na video za kuchekesha kwenye tiktok, na instagram.  Kulikuwa pia miziki ya kizembe na picha zisizo na maadili zisizofaa kutazamwa na wototo walio chini ya miaka kumi na nane. Alianza kupoteza mwelekeo, akasahau vitabu na kuikumbatia simu kama mlezi anavyomkumbatia mtoto wake. Ulevi wa kidijitali ukamteka kupindukia, usiku mzima angeumaliza akiwa kwenye na usingizi kwake ukawa mgeni. Darasani alisahaulika miongoni mwa wasomi wazuri.
Simu ile ile ya matumaini ikageuka kuwa upanga wenye makali pande zote. Alipoanguka mtihani wake wa mwisho wa muhula wa tatu, alilia. “Simu yangu imeniharibu!” Alilia kwi kwi kwi! 
“Simu ilinikosesha usingizi. Simu ilinifanya nisahau vitabu. Lakini mama yake alimwambia, “Mtoto wangu, simu ndiyo ya kulaumiwa? Si simu ndiyo mbaya, ni chaguo lako. Umejiangamiza mwenyewe.”
Swali: Kwa kurejelea kisa hiki, changanua mbinu za uandishi zilizotumika kupamba lugha.
SEHEMU B
2. Soma kisa hiki kisha ujibu swali.                    
Katika kazi nyingi za fasihi, waandishi wamekuwa wakionyesha dhuluma zinazowakabili wanawake kutokana na mila na desturi za kijamii. Mara nyingi wanawake huonekana wakinyimwa elimu, wakidhulumiwa kimwili na kiakili, au wakinyimwa fursa za maendeleo. Wengine hukumbana na unyanyasaji na dhuluma za kijamii zinazowanyima haki ya kujieleza na kujiendeleza.
Swali:
[bookmark: _GoBack]Kwa kurejelea mifano kutoka katika kitabu chochote cha fasihi ulichosoma, Jadili jinsi unavyoweza kuinua  jinsia ya kike katika jamii yako. 

3. Soma kisa hiki na kisha ujibu swali:
Waandishi wa kazi za fasihi wamekuwa kipaumbele kufichua hali za mateso ya wanyonge kupitia kazi za fasihi  wakihimiza jamii kupinga uonevu wa kijinsia. Jamii nyingi bado zinakabiliwa na changamoto kama wanawake kufanya kazi kwa malipo duni, kunajisiwa, watoto wa kike kunyimwa haki ya elimu, na hali nyingine za mateso.  Hali hizi husababisha kurudisha nyuma  maendeleo ya jamii.
Swali
Kwa kurejelea kazi yoyote ya fasihi ambayo umesoma darasani, changanua jinsi unavyoweza kuhamasisha jamii kukomesha mateso ya wanawake kama unavyodhihirishwa.

